	ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի  N 2215-Ն որոշման մեջ փոփոխություններ և լրացումներ կատարելու և մեկ անձից գնման ընթացակարգով գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	
	     1.Անհրաժեշտությունը

	
	Նախագծի ընդունման անհրաժեշտությունը պայմանավորված է`
1) 11/1 և 11/3 սահմանային նշանի մոտ Արաքս գետի ափի ամրացման աշխատանքների իրականացման հրատապությամբ,
2) Գեղարդալճի ինքնահոս համակարգի շինարարական աշխատանքների ավարտելու անհրաժեշտությամբ,
3) Երևան քաղաքի Եղվարդի խճուղու միջնամասից մինչև Հալաբյան փողոցի վերջնամաս ոռոգման ցանցի կառուցումն ավարտելու անհրաժեշտությամբ,
4) ՀՀ Գեղարքունիքի մարզի Սևան քաղաքի կոյուղատարի կոլեկտորի Վարսեր-Գեղամավան վթարային հատվածի ժամանակավոր վերակառուցման աշխատանքների իրականացման հրատապությամբ:


	
	        2.Ընթացիկ իրավիճակը և խնդիրները

	
	1) ՀՀ Արարատի մարզի Շահումյան համայնքի սահմանապահ ուղեկալի տարածքում՝ 11/1 և 11/3 սահմանային նշանների հատվածում Արաքս գետի ձախ ափը գարնանային վարարումների հետևանքով ենթարկվել է ինտենսիվ ողողման, և վտանգավոր իրավիճակ է ստեղծվել նշված սահմանային նշանների քանդման համար: Արաքս գետի ափի ամրացման աշխատանքների իրականացման հրատապության խնդրի շուրջ նաև ՀՀ ՏԿԵՆ է դիմել ՀՀ Արարատի մարզպետարանը՝ Ռուսաստանի  դաշնության  պաշտպանության  նախարարության  №  զինվորական  տեղամասի հրամանատարի գրության հիման վրա: Համաձայն 2020 թվականին ձեռք բերված նախագծանախահաշվային փաստաթղթերի՝ Արաքս գետի N 11/1 և 11/3 սահմանային նշանների մոտ ափի ամրացման աշխատանքների համար պահանջվում է 15,621.3 հազար դրամ, այդ թվում՝ տեխնիկական հսկողության համար պահանջվում է 305.1 հազար դրամ, հեղինակային հսկողության համար՝ 61.0 հազար դրամ: Նախատեսվում է 11/1 սահմանային նշանի մոտ 22մ երկարությամբ հատվածում իրականացնել Արաքս գետի ձախ ափի ամրացում քարե լիցքով 4-4.5 մ բարձրությամբ, իսկ 11/3 սահմանային նշանի մոտ 55մ երկարությամբ հատվածում՝ 4.5-5.3 մ բարձրությամբ:
2) Գեղարդալճի ինքնահոս համակարգի նախնական նախագիծը մշակվել է դեռևս 2014 թվականին <<Հայջրնախագիծ ինստիտուտ>> ՓԲԸ-ի կողմից և 2015-2018 թվականներին իրականացվել է նախագծով նախատեսված աշխատանքների մեծ մասը: Գողթ համայնքի բնակիչների խոչընդոտների և բողոքների պատճառով չի կառուցվել նախագծով նախատեսված 26.2կմ երկարությամբ մայր խողովակաշարի 1.925կմ երկարությամբ հատվածը և գլխամասային ջրընդունիչ կառուցվածքը:
Ջրային կոմիետի կողմից կազմակեպված <<ՋԿ–ՀԲՄԱՇՁԲ-20/6-Ա>> ծածկագրով ընթացակարգի արդյունքում 24.09.2020թ. <<Ղարաբաղցյան Շին>> ՍՊԻ-ի հետ կնքվել է կապալային աշխատանքների կատարման պայմանագիր և աշխատանքների իրականացման ժամկետ՝ համաձայն նախագծային փաստաթղթերի սահմանվել է 5 ամիս (աշխատանքները իրականացվում են բարձր լեռնային հատվածում, որը կապված է եղանակային պայմաններից): ՀՀ կառավարության 17.09.2020թ. N 1542-Ն որոշմամբ 152,409.5 հազար դրամ է հատկացվել շինարարական աշխատանքների իրականացման համար, որի հիման վրա 15.10.2020թ. Ընկերության հետ կնքվել է համաձայնգիր (115,377.0 հազ. ՀՀ դրամ արժեքով), որից 28,844.0 հազ. ՀՀ դրամը ընկերությանը վճարվել է, որպես կանխավճար: Աշխատանքները 2021 թվականին ավարտին հասցնելու համար շինարարական աշխատանքների համար կպահանջվի 86,533.0 հազար ՀՀ դրամ, տեխնիկական հսկողության համար 2,200.0 հազար դրամ, հեղինակային հսկողության համար 598.3 հազար դրամ գումար՝ ընդամենը 89,331.3 հազար դրամ:
	3) Խնդիրը կապված է դեռ 2018 թվականից <<Իսթեյթ Ինվեսթմենթ ընդ Դիվելոփմենթ>> ՍՊԸ-ի կողմից ք. Երևանի Ա. Միկոյանի փողոցի թիվ 2/3 հասցեում կառուցվող բազմաբնակարան շենքի կառուցման ստորգետնյա հարկում կուտակվող ջրի հետ: Ընկերության կողմից իրականացվող շինարարության փոսորակում ջրի ներհոսքը հայտնաբերելու համար Ջրային կոմիտեի առաջարկությամբ <<Վեոլիա Ջուր>> ՓԲ և <<Երևան>> ՋՕ ընկերություններն իրականացրել են գործիքային և այլ ուսումնասիրություններ վերը նշված համակարգի խողովակներից արտահոսքը հնարավոր չի եղել հայտնաբերել: Խնդրի լուծման և հին ներտնտեսային ցանցերը չշահագործելու նպատակով, Երևանի քաղապետարանն իր միջոցներով պատվիրել է նոր ջրատարի կառուցման նախագծային փաստաթղթերի փաթեթ: Ջրային կոմիետի կողմից կազմակեպված մրցույթի արդյունքում 24.08.2020թ. <<Ժիլյո>> Ա/Կ-ի հետ կնքվել է N ՋԿ–ՀԲՄԱՇՁԲ-20/4-Ա ծածկագրով կապալային աշխատանքների կատարման պայմանագիրը: ՀՀ կառավարության 27.08.2020թ. N 1502-Ն որոշմամբ 173,504.7 հազար ՀՀ դրամ գումար է հատկացվել շինարարական աշխատանքների իրականացման համար, որի հիման վրա 25.09.2020թ. Ընկերության հետ կնքվել է համաձայնգիր: Ոռոգման ջրագծի կառուցման աշխատանքների (աշխատանքների իրականացման ժամկետ համաձայն նախագծային փաստաթղթերի սահմանվել է 5 ամիս) մի մասը իրականացվել է 2020 թվականին, որի դիմաց վճարվել է  67,342.9   հազար ՀՀ դրամ: Աշխատանքները շարունակվում են և այն 2021 թվականին ավարտին հասցնելու համար շինարարական աշխատանքների համար կպահանջվի 106,161.8 հազար ՀՀ դրամ, տեխնիկական հսկողության համար 1,380.4 հազար ՀՀ դրամ, հեղինակային հսկողության համար 1,063.6 հազար ՀՀ դրամ գումար՝ ընդամենը 108,605.8 հազար դրամ:
            4) Սևան-Քախսի կոյուղու կոլեկտորի Վարսեր համայնքի վարչական տարածքով անցնող մետաղական հատվածից ավելի քան 300 գծամետր ենթարկվել է կոռոզիայի, շահագործման համար դարձել է ոչ պիտանի, և  կեղտաջրերը լցվում են մոտակա ձորը։ Ներկայումս կեղտաջրերը ձորակով հոսելով լցվում են Գեղամավան համայնքի բնակելի տարածք, ստեղծելով անկառավարելի, իսկ եղանակների տաքացմանը զուգընթաց նաև համաճարակային իրավիճակ։ Խնդիրը հրատապ լուծման կարիք ունի, քանի որ կանխարգելիչ միջոցներ չձեռնարկելու արդյունքում կեղտաջրերը կլցվեն նաև բնակարաններ։
Հարցին ժամանակավոր լուծում տալու նպատակով ՀՀ Գեղարքունիքի մարզի Գեղամավանի համայնքապետարանի միջոցներով պատվիրվել են նախագծանախահաշվային փաստաթղթեր՝ /կցվում են/ վթարված հատվածին զուգահեռ կառուցելու Դ=500մմ տրամաչափի նախկինում օգտագործված խողովակներով խողովակաշար, որի նախահաշվային արժեքը կազմում է 21,509.6 հազ ՀՀ դրամ, այդ թվում տեխնիկական հսկողության համար՝ 419.3 հազար դրամ, հեղինակային հսկողության համար՝ 125.8 հազար դրամ։
Խնդիրը հրատապ լուծման կարիք ունի, քանի որ կանխարգելիչ միջոցներ չձեռնարկելու արդյունքում կեղտաջրերը կլցվեն նաև բնակարաններ։ Նշված հակասանիտարական իրավիճակով պայմանավորված Ջրային կոմիտե են դիմել ՀՀ Գեղարքունիքի մարզպետարանը և ՀՀ ոստիկանության Գեղարքունիքի մարզային վարչության Սևանի բաժինը (կցվում են), ինչպես նաև Գեղամավան համայնքի մի խումբ բնակիչներ ստեղծված իրավիճակից ելնելով դիմել են ՀՀ տարածքային կառավարման և ենթակառուցվածքների նախարարություն՝ (կցվում է), նշելով որ Գեղամավան համայնքում ստեղծվել է հակասանիտարական և վտանգավոր իրավիճակ, փակ է գյուղի կետրոնական ճանապարհը, որով դպրոց են գնում և վերադառնում համայնքի դպրոցականները, իսկ մի խումբ բնակիչների տնամերձերը արդեն լցված են կոյուղաջրերով:
ՀՀ Գեղարքունիքի մարզի Գեղամավանի համայնքապետարանի միջոցներով պատվիրված նախագծանախահաշվային փաստաթղթերը ներկայացվել է Ջրային կոմիտե և հակահամաճարակային իրավիճակը կանխելու նպատակով Կոմիտեն նախաձեռնել է որոշակի նախապատրաստական աշխատանքներ:
Արտակարգ իրավիճակի առաջացման հանգամանքներից ելնելով և հաշվի առնելով վերոնշյալ հանգամանքը նշված աշխատանքների և աշխատանքների որակի նկատմամբ տեխնիկական հսկողության ծառայությունների գնումներն անհրաժեշտ է իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի հիման վրա, չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի, բացառությամբ նույն ենթակետի «զ» պարբերության պահանջի, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին  ենթակետի «ա» պարբերության պահանջները:


	
	3. Տվյալ բնագավառում իրականացվող քաղաքականությունը
  Սույն որոշման նախագծով պահանջվող գումարը կվերաբաշխվի ՀՀ 2021 թվականի պետական բյուջեի <<Ոռոգման համակարգի առողջացում>> ծրագրի <<Հեր-Հերի ջրամբարից ինքնահոս ջրատարի կառուցում>> միջոցառման համար նախատեսված՝ ընդհանուր 235,068.0 հազար ՀՀ դրամ գումարներից:

	
	          

	
	4.Կարգավորման նպատակը և բնույթը
Ոոռոգման համակարգում հրատապ լուծում պահանջող աշխատանքների իրականացման նպատակով: Ոռոգման ջրի անխափան մատակարարում, հաշվառման, հստակեցման, ջրակորուստների բացահայտման և վերահսկելիության բարձրացում, ինչպես նաև Արաքս գետի ափի ամրացումն է 11/1 և 11/3 սահմանային նշանների հատվածում, ՀՀ Գեղարքունիքի մարզի Սևան քաղաքի կոյուղատարի կոլեկտորի Վարսեր-Գեղամավան վթարային հատվածի ժամանակավոր վերակառուցում:

	
	

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	
6.Ակնկալվող արդյունքը

	
	1) Արաքս գետի ձախ ափը գարնանային վարարումների հետևանքով ողողված և վտանգավոր հատվածները կվերականգնվեն և առափնյա տարածքները զերծ կմնան ողողումներից:
2) Գեղարդալճի ինքնահոս համակարգի կառուցման շինարարական աշխատանքներն ավարտելու և շահագործման արդյունքում կտնտեսվի էլէներգիա, ինչպես նաև Գեղարդալճից ինքնահոս եղանակակով կայուն ոռոգման ջրով կապահովեն ՀՀ Կոտայքի մարզի Հացավան, Ողջաբերդ, Գեղադիր, Ջրվեժ և Ձորաղբյուր համայնքները:
3) Կապահովվի Երևան քաղաքի Աջափնյակ և Դավթաշեն վարչական շրջանների կանաչ տարածքների /համապատասխանաբար 40 հա և 37 հա/, Ծիծեռնակաբերդի հուշահամալիրի տարածքի /100 հա/ ոռոգման համար անհրաժեշտ չափի ոռոգման ջրաքանակով: Հնարավորություն կտա լուծելու Ա. Միկոյան փողոցի թիվ 2/3 հասցեում կառուցվող բազմաբնակարան շենքի ստորգետնյա հարկում կուտակվող ջրի խնդիրը:
4) ՀՀ Գեղարքունիքի մարզի Սևան քաղաքի կոյուղատարի կոլեկտորի Վարսեր-Գեղամավան վթարային հատվածի ժամանակավոր վերակառուցումով կվերականգնվի ջրահեռացման համակարգի բնականոն աշխատանքը և կկանխվի հակասանիտարական վիճակը:

Ջրային կոմիտե

